REPUBLIKA E SHQIPERISE

GJYKATA E SHKALLES SE PARE
PER KRIME TE RENDA

NR. AKTI 20 NR. VENDIMI 19
02.10.2014 07.10.2014

VENDIM
«Pér Zgjatjen e Afatit té Zbatimit té Masés sé Sekuestrimit té Pasurisé»

Gjykata e Shkallés sé Paré pér Krime té Rénda Tirané e pérbéré prej
GJYQTARE: Liljana BAKU

Asistuar nga sekretare séance Olta SINANAJ, sot né daté 07.10.2014, ora
09.30, mori né shqyrtim né seancé gjygésore kérkesén penale Nr.20 Regj. me:

KERKUESE:
Prokuroria prané Gjykatés sé Shkallés sé Paré pér Krime t¢  Rénda Tirané,
pérfagésuar nga prokurori Edvin KONDILI.

KUNDER SHTETASVE:

S.G.,ibiriiM.dheiSh.,i datélindjes XXX,
lindur dhe banues né xxx, xxx.

M.G.,ibiriiS.dhei F. i datélindjes XXX,
lindur dhe banues né xxx, xxx.

R.G., i birii S dheiF., i datélindjes XXX,

lindur dhe banues né xxx, Xxx.

OBJEKTI:

I. Zgjatja e afatit t& zbatimit t&¢ masés sé sekuestrimit mbi pasurité e shtetasve
M.G., S.G. dhe R.G., vendosur me Vendimin Nr.xx daté xxx té Gjykatés sé
Shkallés sé Paré pér Krime té Rénda Tirané.

BAZA LIGJORE:
Nenet 3, 7, 11, 12, 14, 15 e vijues té€ Ligjit Nr.10192, daté 03.12.2009 “Pér



parandalimin dhe goditjen e krimit té organizuar dhe trafikimit népérmjet
masave parandaluese kundér pasurisé”.

Né pérfundim té gjykimit, gjykata, pasi e gjeti veten kompetente pér té gjykuar
dhe vendosur mbi kérkesén e paragitur, né bazé té nenit 12 pika 3 té Ligjit Nr.
10192 daté 03.12.2009 “Pér parandalimin dhe goditjen e krimit t€ organizuar
dhe trafikimit népérmjet masave parandaluese kundér pasuris€”, pasi dégjoi
diskutimin pérfundimtar té prokurorit, né té cilin ai kérkoi pranimin e kérkesés
sipas objektit té saj

VEREN

Prokuroria prané Gjykatés sé Shkallés sé Paré pér Krime té Rénda Tirané, né
daté xxx, regjistroi procedimin pasuror Nr.xx Viti xxx, né ngarkim té shtetasve
nén hetim M.G., S.G. dhe R.G., si persona té dyshuar pér kryerje té veprés
penale “Pastrimi 1 produkteve t€ veprés penale”, parashikuar nga neni 287 i
Kodit Penal. Procedimi pasuror ishte rrjedhojé e procedimit penal Nr.xx, Viti
XXX, té regjistruar né Prokuroriné prané Gjykatés sé Rrethit Gjygésor xxx.

Nga materiali hetimor, qé Prokuroria prané Gjykatés sé Rrethit Gjygésor xxX i
dérgoi Prokurorisé prané Gjykatés sé Shkallés sé Paré pér Krime té Rénda
Tirané, rezultoi sa mé poshté:

Shtetasi M.G. né daté xxx depozitoi né Bankén xxx né llogariné rrjedhése me
Nr. xxx, shumén prej xxx (xxx) euro, né daté xxx shumén prej xxx (Xxx) euro,
né daté xxx shumén prej xxx (xxx) euro, té deklaruara prej tij si pérfitime nga
emigracioni dhe, po né daté xxx shumén prej xxx (xxx) euro té deklaruar si
shumé e marré hua nga shtetasi V.B.

Shtetasit R.G. dhe S.G., né daté xxx ¢elén né Bankén xxx llogariné bankare me
Nr. xxx duke depozituar né té shumén prej xxx (xxx) dhe deklaruar si burim té
saj emigracionin.

Né daté xxx, shtetasi M.G. transferoi shumén monetare prej

XXX (xxX) euro, nga llogaria e tij né llogariné bankare té shtetases R.R., me
profesion notere (anétare e Dhomés sé Noterisé xxx), né funksion té pérmbylljes
sé kontratén e shitblerjes sé pasurisé sé paluajtshme té lidhur prej tij me palé
shitése shtetasin J.S.. Aktualisht shuma monetare, prej xxx euro, ndodhet né
Bankén xxx, né llogariné e shtetases R.R..

Gjithashtu, prané Bankés xxx, u konstatuan njé shumé prej xxx (xxx) euro né
emér té M.G., né llogariné me numér xxx dhe, njé shumé prej xxx (xxx) euro né



emér té shtetasve R. dhe S.G., né llogariné me numér xxx (e cila, si¢ do té
rezultojé mé poshté, mbeti pas transferimit prej shumés xxx euro té shumés prej
XXX euro, né funksion té plotésimit té shumés prej xxx euro).

Pér llogarité bankare té mésipérme, Prokuroria prané Gjykatés sé Rrethit
Gjygésor xxx kishte vendosur masén e sekuestros preventive.

Mbi kérkesén e Prokurorisé prané saj, Gjykata e Shkallés sé Paré pér Krime té
Rénda Tirané, me Vendimin Nr.x daté xxx, vendosi masén e sekuestros mbi
shumat monetare té shtetasve M.G., S.G. dhe R.G., té pérbéré prej: 1. Shumés
XXX (XxX) Xxx euro, gé ndodhen né bankén xxx, né llogariné e shtetases R.R. e
datélindjes xxx. 2. Shumés xxx (Xxx euro, né emér t¢ M.G., né llogariné me
numeér xxx, né bankén xxx dhe 3. Shumés xxx (xxx) euro, né emér té shtetasve
R.G. dhe S.G., né llogariné me numér xxx, né Bankén xxx.

Né vendim u vlerésua e provuar se shtetasit M.G., S.G. dhe R.G., bazuar né
nenin 3 pika 1 gérma “d” t€ Ligjit Nr.10192, daté 03.12.2009 “Pér parandalimin
dhe goditjen e krimit té organizuar dhe trafikimit népérmjet masave
parandaluese kundér pasurisé”, ishin subjekte té zbatimit té tij pasi ishin persona
té¢ dyshuar pér kryerje t€ veprés penale “Pastrimi 1 produkteve t€ veprave
penale”, e parashikuar né nenin 287 t€ Kodit Penal. N¢ kété kuadér, gjykata
arsyetoi se: Celja e llogarive bankare né emér té tyre, né shuma té
konsiderueshme eurosh dhe brenda njé kohe shumé té shkurtér; Deklarimi, prej
tyre, i shumave té depozituara si té ardhura nga emigracioni; Mungesa e ndonjé
aktiviteti tregétar, té regjistruar né emér té tyre apo familjaréve; Mungesa e
pasurive té palujtéshme nga té cilat t¢ mund té gjenerohen té ardhura; Mungesa
e deklarimit pér para kesh né momentin e hyrjes né territorin e Republikés sé
Shqipérisé dhe mungesa e dérgesave té parave népérmjet unioneve té licensuar
pér kété géllim; pérbénin indicje té réndésishme, mbi bazén e té cilave ngrihej
dyshimi pér kryerje, nga shtetasit M.G., S.G. dhe R.G., té veprés penale
“Pastrimi 1 produkteve t€ veprés penale”, parashikuar nga neni 287 1 Kodit
Penal, vepér kjo e pérfshiré né rrethin e veprave penale pér té cilat bén fjalé pika
1 e ligjit.

Shtetasit M.G., S.G., R.G. dhe familjarét e tyre nuk kishin té regjistruar asnjé
aktivitet tregtar dhe asnjé té ardhur tjetér té ligjshme gé té mund té justifikonin
shumat e médha té eurove, té derdhura né llogari bankare.

Ekzistonte rreziku real pér tjetérsimin e llogarive bankare. Duke géné se masa e
sekuestros preventive ishte e kushtézuar nga ecuria e procedimit penal, né rast
pushimi té tij, ishte e natyrshme gé shtetasit M.G., S.G. dhe R.G. té bénin té
gjitha pérpjekjet pér t’i mbyllur ato me géllim shmangien nga njé konfiskim i



mundshém.

Né daté xxx, Prokuroria prané Gjykatés sé Shkallés sé Paré pér Krime té Rénda
Tirané depozitoi, né sekretariné e gjykatés, kérkesén pér zgjatjen e afatit té
sekuestros, mbi pasuriné e shtetasve M.G., S.G. dhe R.G., pér njé muaj.

Né kérkesén e paraqgitur, prokurori pretendoi se masa e sekuestros, me afat
gjashtémujor, e vendosur me Vendimin Nr.xx daté xxx, té Gjykatés sé Shkallés
sé Paré pér Krime té Rénda Tirané, u ekzekutua né daté xxx, duke géné e
vlefshme deri né daté xxx. Fakti i ekzekutimit té saj dokumentohej me Shkresén
Nr.xxx Prot. daté xxx té Bankés xxx.

Né vazhdim té verifikimeve té kryera, sipas prokurorit, u administrua vendimi i
pushimit té hetimeve pér veprén penale “Pastrimi i produkteve t&€ veprés
penale”, né ngarkim té shtetasve M.G., S.G. dhe R.G., disponuar nga Prokuroria
prané Gjykaté sé Rrethit Gjygésor xxx. Ky vendim, sipas tij, bazuar né nenet 3
dhe 24 té Ligjit Nr.10192, daté 03.12.2009 “Pér parandalimin dhe goditjen e
krimit té organizuar dhe trafikimit népérmjet masave parandaluese kundér
pasuris€”, passillte pérjashtimin e kétyre shtetasve nga qénia subjekt 1
verifikimeve pasurore.

Organi procedues, pavarésisht pasojés sé pretenduar sa mé sipér, e shikonte té
nevojshme marrjen e njé informacioni shtesé, nga policia gjygésore, pér shtetasit
M., S. dhe R.G., nése kishte té dhéna té tjera pér pérfshirje né aktivitet kriminal,
nga ato té parashikuara né fushén e zbatimit té Ligjit Nr.10192 daté 03.12.2009.
Né kété rast, organi procedues mbajti parasysh operacionin policor, té
organizuar né xxx XxX, né fshatin xxx xxx. Pikérisht, pér marrjen e Kétij
informacioni, kérkohej zgjatja e afatit té masés sé sekuestrimit pér njé muaj.

Gjykata, né analizé té pretendimeve dhe provave té paragitura, ¢mon se kérkesa
e paraqitur duhet té pranohet:

Nga pérmbajtja e Shkresés Nr.xxx Prot. daté xxx té Bankés xxx rezultoi se masa
e sekuestrimit, vendosur mbi pasuriné e shtetasve M.G., S.G. dhe R.G., me
Vendimin Nr.xx daté xxx té Gjykatés sé Shkallés sé Paré pér Krime té Rénda
Tirané, u ekzekutua né daté xxx. Sipas parashikimit né nenin 12 pika 2 té Ligjit
Nr.10192, daté 03.12.2009, masa e sekuestrimit éshté e vlefshme pér njé
periudhé gjashtémujore, duke filluar nga momenti i zbatimit té saj. Pra
ligjvénési llogaritjen e afatit gjashtémujor e lidh me momentin e vénies né
ekzekutim dhe jo me momentin e vendosjes sé saj me vendim gjygésor. Duke ju
referuar momentit té ekzekutimit, afati gjashtémujor i sekuestrimit, sikurse
paarashtroi prokurori, pérfundon né daté xxx.



Prokurori, duke paragitur kérkesén pér zgjatje té afatit té sekuestrimit, né daté
XXX, pérmbushi detyrimin ligjor té parashikuar né pikén 5 té nenit 12 té Ligjit,
sipas té cilés: “Prokurori, jo mé voné se pesé dité pérpara mbarimit té afatit
kohor té masés sé sekuestrimit...mund té paraqesé kérkese pér konfiskimin e
pasurisé ose zgjatjen e afatit té masés sé sekuestros...”.

Prokurori pretendoi nevojén e kryerjes sé verifikimeve pér aktivitet kriminal té
mundshém té shtetasve M.G., S.G. dhe R.G. pasi, sipas tij, pas pushimit té
hetimeve nga Prokuroria prané Gjykatés sé Rrethit Gjygésor xxx, pér veprén
penale “Pastrimi i1 produkteve t€ veprés penale”, tre shtetasit nuk jané mé
subjekte té zbatimit té Ligjit Nr.10 192 daté 03.12.2009. Mbi kété pretendim, ai
kérkoi dhe zgjatjen e afatit té sekuestrimit. Pér té provuar pretendimin prokurori
paraqiti si prové Vendimin «Pér pushimin e ¢éshtjes», daté xxx, té Prokurorisé
sé Rrethit Gjyqgésor xxx, ku rezultoi se pushimi i ¢éshtjes, bazuar né nenin 328
pika 1 gérma “b” t€ Kodit t€ Procedurés Penale, ishte vendosur pasi fakti nuk
parashikohej si vepér penale.

Pér gjykatén, pretendimi i prokurorit se shtetasit M., S. dhe R.G. nuk jané mé
subjekte té procedimit pasuror pér shkak se ¢éshtja penale né ngarkim té tyre u
pushua, nuk géndron. Bazuar né nenin 5 té Ligjit Nr.10 192 daté 03.12.20009,
procedura e caktimit dhe zbatimit t¢ masave parandaluese, sipas kétij ligji, éshté
e pavarur nga gjendja, shkalla apo pérfundimi i procedimit penal gé zhvillohet
né ngarkim té personave subjekte té ligjit. Né momentin gé gjykata konkludoi se
shtetasit e lartpérmendur ishin subjekte té zbatimit té ligjit nuk u mjaftua thjesht
tek fakti i regjistrimit té procedimit penal né organin e prokurorise, pér veprén
penale “Pastrimi 1 produkteve t€ veprés penale”, por analizoi njé séré indicjesh
qé provonin ekzistencén e dyshimit pér kryerjen prej tyre té késaj vepre.

Pavarésisht se gjykata ka mendim ndryshe nga prokurori pér sa i pérket lidhjes
qé ekziston midis procedimeve penale dhe pasurore, ajo ¢mon se kérkesa pér
zgjatjen e afatit t& sekuestrimit duhet t€ pranohet pér t’i dhéné mundési organit
procedues té kryejé té gjitha verifikimet e nevojshme.

Né ndryshim nga prokurori, i cili kérkoi zgjatjen e afatit pér njé muaj, né kushtet
kur né Ligj, né nenin 12 pika 3 e tij, parashikohen periudha zgjatje
tremujore, pér gjykatén zgjatja duhet té jeté tre muaj.

Né bazé té pikés 2 té nenit 14 té Ligjit Nr.10192 daté 03.12.2009, ekziston
detyrimi ligjor g€ vendimi pér zgjatjen e afatit t€ sekuestros t’i njoftohet
zotéruesit té pasurive té sekuestruara. Né zbatim té késaj dispozite, pér
realizimin e njoftimit zbatohen rregullat e parashikuara né nenet 130, 131, 132



dhe 133 té Kodit té Progedurés Civile. Duke géné se gjykata e gjeti kérkesén pér

zgjatjen e afatit t€ sekuestrimit té drejt€, vendimi 1 saj duhet t’i njoftohet
shtetasve nén hetim M.G., S.G. dhe R.G.

PER KETO ARSYE

Gjykata, né bazé té nenit 12 pika 3 dhe 5, nenit 14 pika 2 dhe 3, nenit 15 pika 1
té Ligjit Nr. 10192 daté 03.12.2009 “Pér parandalimin dhe goditjen e krimit té
organizuar dhe trafikimit népérmjet masave parandaluese kundér pasurisé€”.

VENDOS

Pranimin e kérkesés.

Zgjatjen e afatit, pér njé periudhé tremujore, té masés sé sekuestrimit, vendosur
me Vendimin Nr.xx daté xxx té Gjykatés sé Shkallés sé Paré pér Krime té
Rénda Tirané, mbi shumat monetare té shtetasve M.G., S.G. dhe R.G., té
pérbéré prej: 1. Shumés xxx (xxx) xxx euro, gé ndodhen né Bankén xxx, né
llogariné e shtetases R.R., e datélindjes xxx. 2. Shumés xxx (Xxx) euro, né emeér
té M.G., né llogariné me numér xxx, né Bankén xxx .3. Shumés xxx (xxx) euro,
né emér té shtetasve R.G. dhe S.G., né llogariné me numér xxx, né Bankén xxx.

Urdhérohet K/Sekretaria, pran€ késaj Gjykate, t’u njoftoj€ shtetasve M.G., S.G.
dhe R.G., Zyrés sé Pérmbarimit Gjygésor xxx dhe Agjensisé s& Administrimit té
Pasurive té Sekuestruara dhe té Konfiskuara, prané Ministrisé sé Financave
Tirané, vendimin pér zgjatjen e afatit té masé sé sekuestrimit.

Kundér vendimit lejohet e drejta e ankimit té vecanté, brenda afatit ligjor, né
Gjykatén e Apelit pér Krime té Rénda Tirané.

U shpall sot né Tirané, né daté 07.10.2014.

SEKRETARE GIJYQTARE
Olta SINANAJ Liljana BAKU



